
Peywendiya Mir (i Mela di Carcoveya Patronaja Edebi de

Ziilkiif ERGUN'

Kurte: Di vé gotaré de peywendiya Melayé Cizirf G Miré Cizira Botan
di carcoveya patronaja edebi de té vekolin. Ji bo vé mebesté pisti ku
taybetmendiyén patronaja edebi { nasnameya patroné Melayé Ciziri té
ronkirin bi réya helbestén wi peywendiya wi ya digel Miré Cizira Botan té
bercavkirin. Di encamé de di vé gotaré de té nisandan ku Melayé Ciziri bi
cendin helbestén xwe pesné héz, desthilat ( comerdiya mirén Cizira Botan
daye ( wek helbestvaneki serayé hunera xwe xistiye bin xizmeta miran G di
beramber vé de jiji aliyé wan ve hatiye padastkirin. Ji ber vé dema sanazi bi
hunera helbesta xwe dike di heman demé de xur(ira seraya patroné xwe
ji temsil dike ( bi vi awayi yekem minaka patronaja edebi péskés dike di
edebiyata kurdf de.

Béjeyén Sereke: Patronaj, geside, Mir, Mela.

Edebi Patronaj Cercevesinde Mir ve Mela iliskisi

Oz: Bu makalede edebi patronaj cercevesinde Melayé Ciziri ve Cizira Botan
Emirf iliskisi ele alinmaktadir. Bu amagla edebi patronajin 6zellikleri ve
Melayé Ciziri’nin patronunun kimligi konular izah edildikten sonra secilen
siirlerin icerik analizi yoluyla Melayé Cizirfile Cizira Botan Emirf iliskisi ortaya
konmaktadir. Sonug olarak bu makalede Melayé Ciziri’nin bazi siirlerinde
Cizira Botan Emiri’nin giicd, iktidar ve comertligini 6vdugd, bir saray sairi
olarak sanatiyla emirlerin hizmetine girdigi ve bunun karsiiginda da bu
emirler tarafindan 6dillendirildigi gosterilmektedir. Bundan dolayr kendi
siir sanatiyla dviiniirken ayni zamanda patronunun sarayinin gururunu
temsil ettigi ve Kirt edebiyatinda ilk edebi patronaj 6rnegini sundugu
vurgulanmaktadir.

The Relation between Mir (Head) and Mela on the Frame of
Literary Patronage

Abstract: In this article, the relation between Melayé Ciziri and head of Cizira
Botan are considered in the context of literary patronage. For this purpose,
after the features of literary patronage and the identity of Melayé Ciziri’s
boss were explained, the relation between Melayé Cizirf and head of Cizira
Botan are revealed through content analysis of chosen poems. As aresult, it
is shownin this article that Melayé Ciziri praised head of Cizira Botan’ power,
generosity and his political power in his some poems. Additionally, Melayé
Cizirf as a palace poet entered into the heads of Cizira Botan services with
his art and he was rewarded by the Mirs/heads. Therefore, it is emphasized
that while the Mela was boasting his own potry’s art, at the same time
he glorified the pride of the boss’s palace and in this way, the first liteary
patronage example in Kurdish literary is offered.

Key Words: Patronage, eulogy, Mir/head, Mela.

Destpék

Erkén edebiyaté li gor serdem (i rébazén ciyawaz hertim di nav guheriné
de blye. Béguman yek ji van erkan ji erka bangese (propaganda) ( stidparéziya
(pragmatizm) edebiyaté ye ku di carcoveya stida takekes, civaki G siyasi de ji bo
xizmetkirinaarmancéndiyarkiriderdikeve holé. Bi taybetidi serdemén hikumraniya
xanedanan de edebiyat bi vé erka xwe dikeve bin baré pesindana hikumdaran G
di beramber de ji derfetén bilindb(in G kariyeré ji bo edib ( helbestvanan dabin

= dike. Ev tékiliya patrimonyal dema ku ji bo helbestvanan deriyé igbalé vedike ji bo
%: hikumdaran ji zemina bangese (i reklamé saz dike 0 bi vi awayi sGideke duali encam
o dide. Digel vé yeké di navbera helbestvan ( hikumdaran de tékiliyeke asimetrik
= heye ku hertim hikumdar wek ¢avkani (i navenda héz G desthilaté, xwedi serwerf 0

otoriteyeke reha ne  helbestvan ji peyk i perwaneya cazibeya hikumdar in. Ji ber
vé hejm(na hikumdaran ji Ii hin welatén mina ingiltereyé qonaxén edebf ji bi navé
sahban(yén mina Elizabeth @ Victoriayé tén binavkirin (Wellek-Warren, 2013: 311)
G sistema patronaja edebfi bi navé wan té sembolizekirin.

Li gor cavkaniyén berdest peywendiyén patronajé di edebiyata kurdi de
cara pést di minaka Melayé Cizirf (1567-1640) 0 mirén Cizira Botan de té ditin. Mela
bi du geside, danberhevek (musa‘ara) G cendin xezelén xwe beré hunera xwe
dide miran ( dibe daneré edebiyata pesindariyé di helbesta kurdi de. Béguman
ev diyarde di serdema Melayé Ciziri de normeke cthani b G mirov dikare bibéje
ku yek ji hokarén sereke yén berhemanina edebi bd. Ji ber vé gelek helbestvan {
edibén wé serdemé bi mebesta gihistina armancén xwe ji serayeké bo serayeke
din digln G ji ku deré pistevaniyeke bihéz bidita li wé deré cih digirt G hunera xwe
ji bo pesindana wi hikumdarf bi kar diani. Hikumdaran ji bi mebesta térkirina hesta
xwe ya estetiki, bihézkirina pégeha xwe ya siyast G belavkirina navdariya xwe
xwedit? i helbestvanan dikir G ji héza hunera wan sGd werdigirt.

Melayé Ciziri wek helbestvaneki nivé duyem é sedsala sanzdehan G nivé
yekem é sedsala huvdehan, di serdema hikumraniya mirén Azizan de li Cizira Botan



Peywendiya Mir (i Mela di Carcoveya Patronaja Edebi de

diji, di nav sistemeke patrimonyal de helbestén xwe berhem tine ( di dahénana wi
ya edebi de roleke berbicav a patronaja edebi ¢é dibe. Tevi vé yeké, ji ber neblna
agahiyén bibelge derbaré jiyana Melayé Ciziri de (i bidestneketina tomarén niviski
yén mirektiya Cizira Botan em derbaré jiyana Mela de xwedi zanyariyén teqez
ninin i em nizanin bé Melayé Ciziri heta ¢i radeyé pistgirf ji dezgehén mirektiyé
wergirtiye. Lé cihé gora wi ya ku di nav goristana taybet a malbata Mir de ye (di
Mizgefta Sor de), hin zanyariyén nav helbestén wi (i ragihandinén nav gel derdixin
ku peywendiyeke bihéz a Melayé Ciziri bi seraya mirén Cizira Botan re heb(ye
(Erglin, 2014: 128-132) O di carcoveya patronaja edebi de xwe spartiye desthilata
wan.

Di vé gotaré de em dé di péngava pési de derbaré cavkaniya patronaja
edebf (i peywendiyén helbestvan G hikumdaran de agahf bidin, pisti vé jf ji ber ku
derbaré muxatebé her du gesideyén pesinnameyi yén Mela de nérinén ciyawaz
hene em dé hewl bidin muxatebé rasteqine yé van gesideyan destnisan bikin. Li
da vé, em dé bi sirovekirina naveroka her du gesideyén Mela peywendiya patronajf
ya Mir 0 Mela bercav bikin. Herweha li dor danberheva Mir (. Mela em dé behsa
peywendiyén nézik én Mela (0 Mir & hogiriya wan bikin. Herf dawf em dé sanaziya
Mela ya helbesti di nav tora peywendiyén patrojana edebf de sirove bikin.

1. Cavkaniya Patronaja Edebi

Ji destpéka avakirina révebiriyén monarsik heta jinav¢lina vé sistemé
hikumdar ne tené ¢avkani G navenda desthilata siyasi (i abori ne, di heman demé
de bi kesayeta xwe ya egosantrik gible (i armanca sereke ya edebiyat ( huneré
ne ji. Lewra di sistema patrimonyal de hikumdar di lutkeya piramida hiyerarsiya
desthilatdariyé de cih digirin G bi hézeke reha weku rojé li ser her tist (i her kesi
hikum dikin. Cawa ku di minaka Destana Gilgamésé  bajarén Sumeré de ji té ditin
dema hikumdar li hember xwedawendén perestgehé ( zilamén dini tédikosin
G héza wan lawaz dikin di hem( warén jiyané de dibin tekane héz ( otoriteya
révebiriyé ( her tistl dikin bin kontrola xwe. Pisti vé serkeftiné hem( piroziyén
xwedawendan derbasi hikumdaran dibin (i her hikumdarek mina xwedawendeki
xwe bihéz (i xwedi keramet dizane. Ji ber vé ¢cendé, hikumdarén pési weku tekane
cavkaniya rewatiya révebiriyé, di kesayetiya xwe de hem( besén jiyané, welat
G hemwelatiyan temsil dikin (Mumford, 2007: 54) G bi vi awayi li ser mirovan
otorfteya xwe ya reha disepinin.

Jibervanhokaran 0 pisti damd{dezgehkirina sistema dewletdariyé hikumdar
wek navendeke cazibeyé her tist! i hem( hézén saristaniyé li dora seraya xwe
dicivinin (Mumford, 2007: 51-52) ( li dor vé sistemé xwe dikin ¢avkaniya hem( héz,
thsan O huneré ( herkest mina peykan li dora roja hikumdariya xwe digerinin. Ji
ber vé ji Lapidus peydabiina patronaja edebf bi kesayeta hikumdaran ve giré dide
G diyar dike ku “bi réya vé parastiné hikumdaran huner G edebiyat weku neynika
erékirina xanedaniya xwe ya narsisti bi kar dianin @ bi réya helbestvanan, seraya
xwe weku bihist, hukmé xwe cihani 0 kesayetiya xwe weku sibera Xwedayi nisan
didan” (Lapidus, 2005: 136). Her di vé carcoveyé de mina ku Ahmet Yasar Ocak

ji Cahen radigihine Fexreddin Behramsah ji aliyé sultanan ve sedema xelatkirina
helbestvanan weha derdibirine: “Eger helbest serkeftibe ez dé xezine G defineyan
bibexsinim. Lewra bi vé pirtika menz(im dé navé min di vé cthana fanf de hertim
bimine. Di vé cthana fani G demki de jibirnebln G mayina navé mirov ftibareke
mezin ( serkevtineke héja ye” (Ocak, 2011: 306). Ji ber vé cendé ji, hin di bajarén
pési yén Mezopotamya G Misiré de li serayén hikumdaran helbestvan G edibén
serayan peyda dibin 0 bi vi awayl demeke diréj edebiyat O bi taybeti helbesta
serayé li dor pesindana kesayetiya hikumdaran G hévi G daxwazén jiyana wan té
hdnandin.

Di cihana fislamé de ji pisti damezirandina dewletén Emewi G Ebbasi
edebiyateke xurt a serayé derdikeve holé ( gelek helbestvan ( edib li dora serayé
dicivin. Di vé serdemé de edebiyat heta radeyeke bas karé ¢ineke diyarkiri ya
mina révebir 0 karmendén resmf ye ku ev kesayet xwe dispérin otoriteya xelife.
Lé di nav demé de ji bilf van kesayetan hinek zanyarén medreseyan ji bi mebesta
teltif (0 tewecuha hikumdaran ( civaké di nav van edibén serayé de cihén xwe
digirin (Hodgson, 1993: 426). Lewra di nav sistema monarsik a dewletén beré de
tekane réya xwe gihandina pile  payeyén bilind én civaki 0 dabinkirina jiyaneke
bas bidestxistina fltifat G thsana hikumdaran @ ¢ina serdest bd. Ji ber vé cendé,
helbestvan ( edib bi armanca gihistina parastina hikumdarén xwedi mulk {
bidestveanina rizamendiya révebirén bihéz, beré xwe didin serayé. Lé divé mirov

6156 Vvéjibizane ku di peywendiya edib G serayé de patronaj ( parastin ji hewcedariyeke
= du-alf pék dihat. Lewra cawa ku helbestvan  edib bi saya parastina hikumdar
§ G serayé diban xwedi san, seref O pere; her weha hikumdar ji bi réya van edib
% ( zanyaran nav ( nisanén xwe mezin dikirin (inalcik, 2010: 13). Ji ber vé ¢cendé jt
o piraniya helbestvan (i edibén bas xwe dispérin himayeya hikumdareki ( bi saya vé

berjewendiya du-alf berhemén héja li dG xwe dihélin. Ji ber vé ji bi gotina George
Makdisibexté edebiyaté rasterast bi bexté hikumdaran ve té girédan G bi bilindbiin
0 daketina xanedanan edebiyat ji bilind dibe 0 dadikeve (Makdisi, 2009: 284).

Di nav vé norma cihani de pisti derketina mirektiyén kurdi di dawiya
serdema Ebasiyan de di nav kurdan de ji diwan ( navendén révebiriyé peyda dibin
G ev diwan jt wek nim{neyén bic(k én diwanén paytexta xelifetiyé tén rékxistin. Di
van diwanan de ji kesén zana, edib ( rayedar kom dibin ( di birévebirina karibaré
mirektiyé de rol dibinin (Eb(s, 2004: 89). Ji ber vé rola wan a giring ji ev kesayet
weku uns(rén jéneger én révebiriyé tén gebdlkirin G ji ber pédiviyén burokratik ji
aliyé mirekan ve tén parastin. Di encama vé parastiné de ji li ser desté van kesan
berhemén ilmf (i edebf derdikevin holé G serayén wan dibin navendén peydabiina
berhemén edebi ku Cizira Botan yek ji van navendan e.

2. Melayé Ciziri Wek Helbestvaneki Mirektiya Cizira Botan

Ji destpéka bajar-dewletan heta bicihblna dam{idezgehén moderniteyé
hem li rojhilat hem ji li rojavayé navendén heri bihéz én huner (i edebiyaté serayén
hikumdaran b(ine  her seray li gor héza hikumdaré xwe blye navenda dahénana
edebf ( huneri. Di vé carcoveyé de seraya Mirektiya Cizira Botan yek ji serayén her{

bihéz én mirén Kurdistané blye O di derketina helbestvaneki mina Melayé Ciziré
de kartékeriyeke bercav a vé serayé hebdye. Di diwana Melayé Cizirf de cendin
helbest hene ku peywendiya Melayé Ciziri digel seraya Cizira Botan bercav dikin. Bi
taybeti her du gesideyén wi yén ku ji bo pesindana Miré Cizira Botan hatine nivisin,
nisaneyén bihéz én vé peywendiyé ne. Lewra gesideyén pesindané di eslé xwe
de cure helbestén serayé ne { ji bo bidestxistina fltifata hikumdaran tén nivisin.
Weku Halil inalcik ji dibéje di edebiyata rojhilaté de légerina himaye G arikariyé bi
réya péskéskirina qesideyan xwe nisan dide (inalcik, 2010: 23) G nivisina gesideyan
ji z&detir karé helbestvanén serayé ye. Loma ji ev her du qesideyén Melayé Ciziri
nisan didin ku Mela helbestvaneki serayé blye G xwe sipartiye himayeya Miré
Cizira Botan.

Ji van her du gesideyén Melayé Ciziré yek jé bi malika ‘“Xané xanan lami‘é
necma te her purndri bi/ Kestiya bexté te ez bayé muxalif dari b’ dest pé dike.
Hercend Melayé Ciziri di gesideya xwe de navé Miré Cizira Botan askera nekiribe ji
cih dide navé paytexta Mir (i Ciziré weku “paytexta heft igliman’’ raber dike. Ji ber
vé ¢endé tu guman té de namine ku ev geside ji bo pesindana Miré Cizira Botan
hatiye gotin. Mela bi vé maliké seraya Miré Cizira Botan wek navenda hem( cthané
dide zanin ( patroné xwe mezin dike.

Ma Ciziré subhé daré texté heft iglimi bit
Hem bi hukm @ seltenet Eskender G Fexfari bi (Ciziri, 2010: 224)

Qesideya duyem a Melayé Ciziri bi malika “Ey sehinsahé mu‘ezzem Heq
nigehdaré te bi/ Sireé “Inna Fetehna” dor ( madaré te bi” dest pé dike. Li ser
muxatebé vé gesideya Mela di nav Iékolerén edebiyata kurdf de fikrén ciyawaz
peyda biine. Lewra ev kes, bé ku tevahiya gesideyé G rastiyén diroki li ber ¢av
bigirin, ji hin malikén ku ji bo pesindané hatine gotin, encamén nerast derxistinine.
Bo nimdne:

Ney tiné Tebriz O Kurdistan li ber hukmé te bin
Sed weki sahé Xurasané di ferwaré te bf (r. 222)

Eladin Secadi ji di Méjly Edibil Kurdiya xwe de muxatebén van her du
gesideyén Melayé Cizirf ji Sultan Huseyn Baykarayé Teymari yé hikumdaré frané
G Sultan Fatih & Bayezidé Duyemé Osmani yeki dizane (Secadi, 1952: 159-160).
Herweha ji ber ku di serdema Sultan Selim de di seré Caldirané de Sefewi tén
sikandin G Tebriz ji aliyé hézén Osmanf ve té dagirkirin ev malik Sultan Selimé
Osmani ( ji ber kudi serdema Sultan Suleyman G Sultan Muradé Carem de li dijf
Eceman sefer tén lidarxistin 0 dewleta Sefewf bi desté van sultanan té sikandin
heman malik Sultan Suleyman @ Sultan Murad bi bir bine ji (Doru, 2016: 21), bi raya
me ev boc¢n G thtimal ji rastiyé ddr in. Lewra Fatih Sultan Mehemed di 1512an de,
Sultan Selim di 15201 de Sultan Suleyman ji di 1566an de dimirin. Ji ber vé ¢cendé

di serdema Fatih Sultan Mehemed G Sultan Selim de héja Melayé Ciziri nehatiye
dunyayé ( di sala mirina Sultan Suleyman de ji Melayé Ciziri ji dayik bdye. Ji ber
vé ji diroka hikumraniya van sultanan ( jiyana Melayé Ciziri hev nagirin. Li aliyé
din eger Melayé Ciziri helbesta xwe ji bo Sultané Osmani binivisanda divé yan bi
osmani yan bi farisi yan ji bi erebf binivisanda, lewra zimanén cari yén wé serdemé
ev ziman bn G bi kurdi heta wé demé ew ¢end berhemén edebi nehatib{ nivisin.
Ji ber vé ¢endé, hercend serdema jiyana Mela G Sultan Muradé Carem hev bigirin
ji em bi rehetf dikarin bibé&jin ku ev geside ji mina gesideya pési ji bo Miré Cizira
Botan hatiye nivisin. Lewra ev malika jérin cihé hukmé kesé ku té pesinandin bi
askerayf nisan dide.

Ger ci der iglimé rabi’ hate texté seltenet
Padisahé hefti igliman selamkaré te bf (r. 222)

Ji vé maliké derdikeve ku kesé té pesinandin paytexta wi di iglima (herém)
carem de ye. Li gor zanista coxrafyaya beré mina ku ibn Haldun ji dibé&je Cizir
dikeve 1glima ¢aran G besa sesan, 1&é Stenbola ku paytexta dewleta Osmani b{ di
iglima péncan O besa caran de b( (ibn Haldun, 1991, 313, 319). Ev agahi ji pistrast
dike ku muxatebé vé gesideyé ne Sultané Osmani ye, Miré Cizira Botan e. Disa her

ji ber vé peyva “Tebriz”é ya ku di malika navborf de derbas dibe, li gor veguhestina

6158 Hejar, Mehemed Emin Zeki Beg muxatebé vé qesideyé Tmaduddin Zengi zaniye ku
=—— di wé serdemé de Tebriz di bin hukmé wi de blye. Lé bi boc¢(ina Hejaré sirovekaré
= diwana Melayé Ciziri, navé Tebrizé tu carf nabe delil ku muxatebé vé gesideyé
%: fermanrewayé Tebrizé be. Lewra Mela ji Xweda xwestiye ku ew miré kurd &
o Ciziré ku rewac daye islamé @ feqi i melayén wi gelek hene ( dersén Quran G

hedisan dibé&jin, Xweda wi baladesttir bike 0 wi bike xwediyé heft igliman. Ji ber
vé |l ji Xwedé hévi kiriye ku ne tené mulké Kurdistané, Tebriz ji bé ser hikumeta
wi (0 xwediyé mulké Xorasané xwe bide ber daldeya wi (Hejar, 1361: 16-21). Mela
Ehmedé Zivingi ji bikaranina peyva “Tebriz”’é bi mubalexeya helbesté ve giré dide
G muxatebé gesideyé Miré Cizira Botan dizane (Zivingi, tipa yé). Jixwe qgafiyeya vé
gesideyé ku bi peyva “b1”’yé hatiye ¢ékirin di seranseré gesideyé de bi wateya hévi
G niyazé té bikaranin ( ji halé mewcud zé&detir daxwaza Mela nisan dide.

Mela Ehmedé Zivingi (?), Sadiq Behaedin Amédi (1998) G Abdullah Yasin
(2007) radigihinin ku ev geside ji bo Xan Serefé Miré Cizira Botan hatiye nivisin.
Lewra Xan $Seref, di nav mirén Cizira Botan de navdartirin mir e ( di diroka vé
mirektiyé de xwedi ciheki taybet e. Ji ber rizgarkirina Ciziré ji bin dagirkariya
Agqgoyfniyan ( berxwedana li hember Sefewiyan li gor jéderén diroki mengibeyén
révebiriya dadperwer a Mir Seref di nav xelké de dibe ¢avkaniya gelek ¢irok G
serpéhatiyén gehremaniyé (Sevgen, 1982: 54). Lé cavkaniyén diroki askera dikin
ku Mir Serefé Duyem ku bi nasnavé Xan Seref té nasin berfi seré Caldirané, di sala
1509an de miriye (Varli, 1997: 345) 57 sal berf jidayikb(na Mela c¢lye ser hegiya
xwe. Jixwe li gor Serefxan Bedlist (2007) di 1597an de li ser texté Mirektiya Cizira
Botan Mir Serefé Séyem rinistiye. Ji ber vé cendé ji, ew delilén ku kesayetén

navborf ji bo Xan Seref tinin di heman demé de ji bo Mir Serefé Séyem ji derbas
dibin O rasterast ji Xan Seref re nabin delil.

Bi ditina me ji bo diyarkirina muxatebén gesideyén Melayé Ciziri du tist
giring in, ew ji serdema jiyana Mela ( diyarkirina mirén wé serdemé ne. Hercend
derbaré serdema jiyana Mela de fikrén ciyawaz hebin ji fikra herf maqdl G rast ew
e ku Melayé Cizirf di navbera salén 1566/1567 (i 16401 de jiyaye. Li aliyé din li gor
ragihandina Serefxan ku berhema xwe di1597an de temam kiriye miré Cizira Botan
& wé demé Mir Serefé Séyem e. Loma ji bi ditina me yek ji muxatebén muhtemel
én van her du gesideyén Mela, ev mir e. Lewra dema mirov li salixdanén Serefxan
én derbaré Mir Serefé Séyem dinére ev genaet li cem mirov bihéztir dibe.

Emir Seref, ji mirén hilbijarti 0 tekmér én xanedana mezin a

Fermanrewayé Ceziré yé herimezin e. Cunkidimeydana merdi, mérxas?

G altkariyé de ji emsal ( dijminén xwe yén di vi warf de serdesttir e. Di

meydana merdan de bi kasoyé méraniyé gog ajotiye (i sebebénréz (

payeyiyé hemtji xwe re girtiye. Qehra zendén wi yén bivirf 0 s0ré wiyé

tQj G bireki, tev delil G isbatén héjayeti (i serdestiyén mér i mérxasiyén

wiyén ketina ceng (i seran in. Wekf sair gotiye:

Di dema merditi, Xatem tama ye, ciloz e, bé mecal

Di ceng ( ser de, henekan dike bi Rustemé Zal 01=59
5

A herirast ew e ku, re‘aya G esker ji dadwerfi (i genciyén wi razine @ g

ji fikir 0 xebatén wi spasdar (. minnetdar in ji kirinén wi yén mirovane 8

dilxwes G sad in. Ji ber vé jiji aliyé giregir (. mezinan, kesén di rézé de, =

kesén nézik 0 dar her kesi ve té hezkirin. Hemf ev kesén han her wext ji

Xwedé hévi G lava dikin ku vi miré jir (i jéhatf ji wan re biparéze (Bedlisi,
2007: 239).

Ji van salixdanén Serefxan mirov tédigihije ku Mir Serefé Séyem ji aliyé
Ciziriyan ve gelek hatiye hezkirin @ ji ber ku serdema hikumraniya wi rasti salén
kemalé yé Melayé Cizirf t&, maqltir e ku mirov bibé&je Mela gesideyén xwe péskési
vi mirf kirine. Lewra malika dawf ya vé gesideyé ji nisan dide ku ew Miré ku geside
ji bo wi hatine péskéskirin sax e 0 Mela hévi dike hertim di xizmeta wi de be.

Qest (0 daxwaza Melé daimjican G dilev e
Her di benda xizmeté pésdesté didaré te bi (r. 223)

Diyar e, bi péskéskirina van gesideyan, Melayé Ciziri dikeve bin parastina
Miré Cizira Botan O bi fthtimaleke mezin pisti vé yeké, Mela weku muderisé
Medresaya Sor té destnisankirin. Lewra bi gotina inalck dema helbestvaneki
gesideyek péskési hikumdareki bikira, arikariya hikumdar xwe bi awayén ciya
ciya nisan dida. Hikumdar li gor piseyé wi helbestvani eger munsi blya ew dikir

katib, eger ji ¢ina ulemayan blya yan ew weku muderis yan ji weku qazf tayin dikir
(inalcik, 2010: 28). Xuya ye ku Miré Cizira Botan ji li hember van gesideyén wi,
Mela bi muderisiya medreseya heri mezin a Ciziré ku Medreseya Sor blye padast
kiriye ew xistiye bin parastina xwe. Ji xwe sistema parastiné ne tené li serayén
padisahén mezin di koskén pasa G miran de ji dihat ditin. H&jayé gotiné ye ku her
du helbestvanén mezin én frani Se’diyé Sirazi (1213-1292) (1 Hafizé Sirazf (1315-1390)
ji xwedi patronén weha ban ( Ebu Bekiré Salguriyé patroné Se’di & Eb( Ishagé Inca
G Sah Suca‘yé Muzaferiyé patronén Hafiz ji ew cend navdar G xwedf desthilateke
berfireh nebdn (inalcik, 2017: 25,28).

3. Miré Bihéz G Melayé Lawaz

Cewher  binyada helbestén pesindariyé li ser mezinkirin  bilindkirina
kesayeta hikumdaran, bercavkirina héz @ siyana wan & nisandana lawazi {
hewcedariya helbestvanan té avakirin. Helbestvan bi armanca bidestxistina
parastin ( arfkariya hikumdar bi tesbthén curbicur berziya hikumdar ( nizmiya
xwe doza himayekiriné li Miré Cizira Botan dike ( hewl dide bikeve bin xizmet {
parastinawi. Jiber vé ji Mir disibine rojé, asttana dergehé wiweku cihé bidestxistina
dewleté destnisan dike G bi vi awayi hikumdar weku ¢avkaniya héz (thsané G xwe
ji bende O muhtacé wé héz (i thsané raber dike.

6160
—i Lew ziyaret asitané téte semsa dewleté
é‘l Da sehergahan ji didaré serif purndri bi (r. 224)
>
S; Di vé maliké de xuya dibe ku seray; navend @ ¢avkaniya ronaht, feyz Githsané

ye O bifradeya hikumdar ve girédayi ye, helbestvan ji perestiskar ( daxwazkaré vé
feyz G ronahiyé ye. Eger helbestvan bi didara Mir sad ( serif bibe wé demé ne tené
seher, dé helbestvan ji “purndr” bibe. Bi vi awayi Mela, weku ¢avnér ( hewcedaré
lutfa Mir, bi vé maliké rasterast daxwaza parastiné 1é dike. Li aliyé din bi hémayeke
hevbes a helbesta klasik Mir disibine rojé & mezinahiya wi bercav dike. Lewra mina
ku Ahmet Hamdi Tanpinar ji dibéje di nav xeyalén helbesti yén Serdema Navin de
hikumdar hertim bi rojé hatiye sibandin G mina rojé ronahtf li dertidora xwe belav
kiriye (Tanpinar, 2010: 23). Ev ji nisan dide ku Mela ji mina helbestvanén din én
rojhilat ji ber ku Mir weku sah ( padisahén din, navenda héz ( thsané zaniye bi
heman awa 0 edayf doza parastiné |é kiriye.

Melayé Cizirfji bo dabinkirina parastina Mir, di diréjahiya gesideya xwe de bi
sftayls wesfén Mir dide ( ji bo pesnén xwe bihéz bike Mir disibine hin hikumdarén
mezin ( efsanewi. Di gesideyé de hatiye ku Mir bi dadperweriya xwe mina
Ndsirewan, bi comerdiya xwe mina Hatem, bihukm @ desthilata xwe mina Eskender
G Fexfar, bi bezm ( kamiraniya xwe mina Cem, bi bereketa xwe ya manewi mina
Rahilqudus, bi temendiréjiya xwe mina Xizir 0 N{h, bi zédebln @ firehiya mulké
xwe mina Zulgerneyn @ bi karigeriya desthilata xwe ya efsanewi mina Suleyman
péxember e. Herweha Mir wusa bihéz G dilér e ku Xusro ( Sap(r ne bendé wi

ne, belku bendé kuré wi ne. Béguman mezinkirina hikumdaran armanca sereke
ya gesideyan e ( sibandina wan bi sah ( padisahén beré yek ji taybetmendiyén
gisti yén edebiyata klasik a islamf ye. Lewra sibandina hikumdareki bi hikumdarén
beré vedigere serdema Emewiyan ( li gor ku Tanpinar ji Teberi radigihine cara pésf
xelifeyé Emewi Yezid xwe bi padisahén beré sibandiye  gotiye: “Ez kuré Merwan
G Xusrev im. Kalé min Qeyseré Bizansé ye (i Xagané tirk bapiré min e” (Tanpinar,
2010: 25). Mela ji li ser vé rébazé weha salixé Miré xwe dide:

Pasé Newsirwan dibém dé hakimé ‘adil tu yf
Mislé Hatim dé bi dané der cihan meshri bi

Ma Ciziré subhé daré texté heft iglimi bit
Hem bi hukm 0 seltenet Eskender @ Fexf(r{ bf

Mislé Cem cama zerin xali nebi te j’badeyé
Da ji xemra sadimani daima mexmri bi

6161

Cendeki sirinpuser derbendé diwana te bin - )
Bendé sap(ré te bin ta Xusro G Sap@ri bf 2
s
o}
N,
3

Subheté Rihilqudus ‘erdé tu pé |é dayinf
Sebze (i reyhan G nesrin G gulé menq(ri bt

Ma te ‘umré Xedr (0 NGh G mulké Zulgerneyn bitin
Gunbeda ¢erxé melemme’ her bi te me’mari bf (r. 225-226)

Ji bili sibandina sah ( padisahén beré, Mela ji bo bergavkirina héz G
desthilata Mir (0 héza wi ya cengé gelek caran ji objeyén asimanf ji sGd werdigire
G bilindiya Mir bi alegoriya unsurén asimani bercav dike. Ji ber vé ji Mela dema
behsa patroné xwe dike weha nisan dide ku di serdema cengé de stérkén Zuhre O
Kéwané dikevin bin rikéba wi, heft stérk (i neh gérestérk ji bo kar i xizmeté li dora
wi digerin 0 dema dest bi fetha ezel ji dike taca seré wi wek rojé bir(isk vedide {
stérk li dora vé tacé gerx didin.

Her kinaré pé ve wergéri ‘inané himmeté
Zuhre b peyké te (1 Kéwan rikébdaré te bf

Seb‘eyé seyyare @ neh cerxé sergerdan bi vé
Girdis 0 dewré ‘eceb der xizmet 0 karé te b?

Lami‘é fetha ezel berqé ji ber tacé te dit
Kewkeba Se‘da ebed necmek ji seyyaré te bi (r. 221)

Li gor Mela ji ber vé héza asimani G béwéne ki li diji fermanén Mir derkeve
weku findeké mehkdmé helandiné ye ( nikare xwe ji ber derbén s(rén wf rizgar
bike. Eger ew kes sahbaz be ji nikare xwe ji tora desthilata Mir rizgar bike G dé bibe
nécira wi. Ji ber vé jili gor Mela her kesé ku xwedf aqil be divé bikeve bin xizmeta
Mir (0 dewlet (0 xwesbextiyé li ber dergehé wi bigere ku ¢avkaniya lutf (i fstixnayé

ye.
6162
? E ji emré te‘y mukerrem serkesf kit subhé sem*
2 Ber seré tixé te (t meqt@lé mikaré te bf
>
o
N,

Sahibaz er ¢cendi perwazé bi bala bét (i ret
Dé di név tora te bét (i seydé sungaré te bf

Her seré dewlet hebit dé her di név benda te bit
Her kesé ‘aqil bitin dé her di cokaré te bf

E divét azade bit dé cehvinér lutfa te bit
Her ¢i istixna di dil ber minnet ( paré te bf

Her kesé gestek di dil dé gesté dergahé te kit
E di xatir erc( kit dé her ricakaré te b (r. 222-223)

Li hember vé héza Mir, Mela ji mina herkesi dixwaze bikeve bin himayeya wi
@ ji aliyé Mir ve bé gebdlkirin. Lewra Mela li hember vé héz (i comerdiya nediti Mir
weku Suleyman péxember ( xwe ji di hafa wi de weku mreki dibine. Pisti ku Mela

bi xizmeta Mir sa dibe, dibéje ew kesé mina teyré goyin nekeve bin xizmeta Mir
dé serpeze bibe (i ték bice. Askera ye ku Mela helbestvanan disibine teyré goyin,
lewra helbestvan ji mina teyré goyin bi helbestén xwe di hizura Mir de dinalin G
dermané nalina wan ji tené parastin (i tewecuha Mir e.

Ger ¢i der diwané hedret pur heqir in subhé mar
Cesmé te cesmé Suleymani bi halé mri bf (r. 226)

E ne wek goy bé ser (i pa bét di benda xizmeté
Ma di cewgana te her perkende G megh(ri bi (r. 226)

Ji ber vé, Mela hévi dike ku her di xizmeta Mir de be, singa xwe jé re bike
deryaya gotinén mirarf ( pé pesné wi bide. Loma ji amadehiya xwe nisan dide ku
tu caran li ber dergehé dewleta Mir winda nebe ( her di bin fermana wi de bi

“me’mar?”’ bimine.

Her di medhé te’w senayé sine (i gelbé Melé
Bé tafawut qulzema purlu’luwé mensari bi

J’asitané dewleté xaib nebf carek Mela
Da ji fermané mukerrem dem bi dem me’mri bi (r. 226)

[eH
Hizid 9Apjawy ‘| >
w

Qest ( daxwaza Melé daimjican G dilev e
Her di benda xizmeté pésdesté didaré te bi (r. 223)

Diyar e, Melayé Cizirf bi van her du gesideyén xwe di carcoveya mezmd@nén
hevbes én saristaniya islamé de pesné lehengi, hézdari, dadperweri G ciwamériya
patroné xwe dide G doza parastiné |é dike. L& dema vé dike di her du gesideyén
xwe de ji tené cih dide besa medhiyeyé (i besén din én mina nesib, texezzul,
girizgah ( fexriyeyé la dide. Ev ji ji ber vé ¢endé ye ku besa medihiyeyé ji besén din
cudatir rasterast beré xwe dide patron ( pesné wi dide. Lewra bi gotina Banarli bi
derbasb(ina demé re ev bes dibe armanca sereke ya qesideyan (Banarli, 1997: 188)
0 hin helbestvanén mina Melayé Cizirf péwisti bi besén laweki yén din én gesideyé
nabinin ( gesideyén xwe bi vé besé sinordar dikin.

Hogiriya Mir (i Mela

Helbesta séyem a ku peywendiya Melayé Ciziri G miran nisan dide
danberheva Mir ( Mela ye. Ev helbesta got(béjf ji aliyé Mir Umadeddin' & Melayé
Cizirf ve hatiye danin ( asta nézikb(ina Mela nisan dide digel desthilatdaran.
Béguman di nav sistema patronajé de ji bo helbestvaneki fltifata herf mezin
hogiriya (musahibf) hikumdaran G révebiran e. Musahibf té wateya séwirmendiya
hikumdar @ hevaltiya razén wi yén sexsi ( hevrétiya wi ya jiyané (inalcik, 2010:
24). Di vé wateyé de danberheva Mir G Mela vé nisan dide ku Mela di kariyera
xwe ya edebf de gihistiye pileyeke bilind ku ew ji hevaltiya digel miran e. Li aliyé
din danberheva Mir 0 Mela nisaneya herf bihéz a peywendiya Melayé Cizir{ ye
digel serayé. Ev peywendi ew ¢end bihéz ( xurt e ku dema Mela wefat ji dike ev
peywendiya xurt xwe nisan dide 0 Mela di nav goristana taybet a malbata Mir de
té vesartin 0 wek endameki malbata Mir dibe mezheré iltifateke taybet.

Danberheva Mir 0 Mela bi gotin G silava Mela dest pé dike. Lewra Mir ji ber
héz G otoriteya xwe mugim e { her kes @ her tist li dora wi digerin. Mela ji weku
piraniya helbestvanén serdema xwe hewcedar (0 daxwazkaré thsana Mir e { ji bo
xwe bigihine xizmeta Mir @ ji aliyé wi ve bé geblkirin divé cara pési ew li Mir silav

bike.
Mela:
5164
T Selama min senaxwanf sehergeh gewher’efsan bit
§ Bi sGret emré Subhanf ser elqabé zer’efsan bit
g Bi xizmet ‘erdé sultanf ‘ebir G ‘enber’efsani

Mir:

Selama sani‘é Qadir Mela da pé mu‘etter bt
Muferreh bit me [é xatir peyapey |é mukerrer bf
Ji cama xatiré ‘atir me jé ayine enwer bi (r. 302)

' Mina muxatebén gesideyén Mela li ser Mir Umadeddin ji di cavkaniyan de iddiayén ciyawaz hene. Mer(f Xeznedar
ji ber ku derbaré Mir Umadeddin de agahiyén diroki bi dest naxe her du besén vé helbesté ji aidé Mela dizane G
Mir Umadeddin keseki xiyali dihesibine (Xeznedar, 2010: 346-347). Abdullah Yasin diyar dike ku Mir Umadeddin
kuré Mir Serefé Duyem e (i heval ( sagirdé Melayé Ciziri ye (Yasin, 2007: 53-54). L& li ser kéla Mir Umadeddiné kuré
Serefé Boti diroka 914& kogf hatiye nivisin G ev ji nisan dide ku Mir Umadeddin di 1508/1509é zayini de miriye (i ev ji
beriya jidayikb(ina Melayé Ciziri ye. Li gor Selefi i Doski jt Mir Umadeddin mireki ji mirén Hekariyé ye  xwendekaré
Melayé Ciziri biye (Selefi-Doski, 2008: 76). Li ser destnivisa Taha Ebabekir a diwana Melayé Cizir{ jt navé miré ku bi
digel Mela helbest gotiye “Emir Emadeddin el ‘Ebbasi-yi’l Hekkarf quddise sirruhuma” hatiye nivisin (Amédi, 1998:
53). Doski di xebateke xwe ya ¢apnebdyf de li ser Mir Umadeddin bétir agahi dide ( bi palpistiya du destnivisén
diwana Mela (Destnivisa Mihemed Esmeré Xosabf -1872- ( destnivisa Mihemed Sebriyé kuré Mela Ebdulfettahé
Hersini -1923-) diyar dike ku Mir Umadeddin yek ji mirén Hekariyé biye, hevaltiya Melayé Cizirf kiriye, bi nasnavé
Seb(irf helbest nivisine G heta niha heft helbestén wi bi dest ketine (Doski, 24-25). Bi vi awayi diyar dibe ku ev mir ji
mirén Hekariyé ye @ bi gotina Bruinessen (Bruinessen, 2033: 251) dibe ku li gor taybetmendiyén wé serdemé weku
mévan yan ji séwirmend di seraya Cizira Botan de mabe ( peywendiya wi bi Melayé Cizirf re ¢é blbe.

Hercend Mir bi vé danberhevé Mela muxateb gebdl kiriye 0 gedré wi girtiye
ji, hiyerarsiya navbera Mir i Mela di seranseri danberhevé de bi awayeki askera
xwe nisan dide. Di diréjahiya vé got(ibéjé de digel pesindana Mela, Mir bixwe jf
pesné xwe dide. Mir wesf (1 taybetmendiyén xwe yén hikumdariyé di waré irfan (
esqé de ji bi bir tine ( bi vi awayf bi sanazi behsa héza xwe ya madi G manewi dike.

Mir:

Jines’a badeya kasé bi zat ez xergé ‘urfan im
Bi wé camé bi wé tasé sifetkisra we xagan im
Jiberga xemzeelmasé li texté dil Suleyman im (r. 304)

Di perwazé humadeng in me ser da tacé igbalé
Sehé Keyxusro G Zeng in serefraz in di vi halé
Werin saqi meya rengin me dil maye di vé qgalé (r. 308)

Mela li beramber mezinahi ( sanaziya Mir gelek dilnizim e & xwe li ber
dergehé wi axa bin lingan dizane. Mela dibéje eger ez bicim ser felekan ji disa di
benda Mir de mina né¢ireki me G Mir kengé bixwaze dikare min néqir bike. Cawa
Mir xwe di hikumrani G esqé de xwedan héz @ desthilat dizane, Mela ji bi heman
séwe wesfén wi yén desthilatdariyé di waré gotin G edebiyaté de ji bi bir tine ( bi
van gotinén xwe sanaziya Mir dupat dike.

Mela:

Di ré da xaké dergah im belé ewwel ji vé xaké
Bila bé paye (i cah im me pé ¢( ferqé eflaké
Sigarek derxuré sah im di wi bendé di fitraké

Di iglimé suxen xaqan rewanbexs (0 sekerréz i
Nehin wek te di afagan bi can ra ‘enber’'améz 1
Ji siminsa‘id G sagan bi sehhari guherréz i (r. 308-309)

Mir weku meqamé pesendkirin G gebdlé, Mela di huner ( edebiyaté de
melevan @ sihérbazé deryaya gotinén mirarf ( ji Misiré heta Qezwiné weku xwedf
helbestén sekerbar wesif dike ku dikare di careké de sed helbesti li hev bine.
Herweha Mir di dawiya vé danberhevé de ji ber hunera bilind a Mela wi weku
ustad gebdl dike. Ev pesindan ji nfsan didin ku cih G pileya Mela di nezera Mir de
gelek bilind e G Mela helbestvané heri mezin é seraya Cizira Botan e.

O:
D 9Abjay ‘| >

Mir:

Bi xewwasT bi sehharf te dur anin ji behreyné
Jinezma te sekerbarf ji Misré ta bi Qezwiné
Bi diqget bin sed es‘ari dibéji terfetil‘eyné

Di baxé lefz ( me’nayé suxen min serwf azad e
JiTmla G ji Insayé me lewhé dil numa sade
Jihusné rewneqgek dayé ku Seyx Ehmed me ustad e (r. 310)

Mela di dawiya danberhevé de rasterast diyar dike ku di bin xizmeta Mir
Umadin de ye G di qulzuma wi ya nfimetan de gewheran berhev dike. Yani bi saya
wi dikare van gotinén mina dur 0 mircanan li hev bine. Ev ji bi awayeki askera nisan
dide ku Mela helbestvaneki serayé ye (i di bin sibera seraya miran de kariye hunera
xwe bine holé.

Mela:
6166 . A - .
J—— Ji behra qulzuma miran bi xewwasi guher¢in im
= Di behsa ‘ilm  tefsiran tu deryayan we nabinim
S . A a PN P P
S Jimir G begler G ¢iran xulamé mir Umadin im (r. 310)
(@)
5

4. Xur(ira Mir ( Sanaziya Mela

Melayé Ciziri ji ber peywendiya wi ya bihéz digel mirén seraya Cizira Botan
G weku helbestvané vé serayé dema di helbestén xwe de sanazi bi hunera xwe
dike di heman demé de xur(ira seraya Cizira Botan ji temsil dike. Bo nim{ine dema
ji ber dizina helbestén xwe rexne li Melayé Finiki digire, Finika navceya Mirektiya
Cizira Botan ji li hember Ciziré bic(k dixe. Ev malika Melayé Ciziri tené reqabeta di
navbera du helbestvanan destnisan nake, di heman demé de milmilaneya navbera
paytext ( navceyan ji nisan dide. Lewra di Serdema Navin de di nav sistemén
révebiriyén monarsik de tu carf navendé nedihist bajarén biclk én derldor i
hember paytext bihéz bibin ( héza reqabeté di xwe de bibinin (Kilicbay, 2000:
116). Ji ber vé ji Melayé Cizirf li ser navé seraya Ciziré di sexsé Melayé Finiki de
Finika navgeya heri bihéz a Mirektiya Cizira Botan biclk dixe ( bi vi awayfl héza
paytexta patroné xwe nisan dide.

Tu dizani Finika te ne mekané xezelan e
Ci buha tine meta‘é te eya bé ser @ ber (r. 300)

Di Serdema Navin de ji ber ku desthilatdarén islami tevi berpirsiyariyén
dunyewi berpirsiyariyén uxrewd ji heb(n G hem din G hem dunya temsil dikirin,
karigeriya ideolojiya dini li ser wan gelek b(. Ji ber vé ¢endé hikumdaran bi gasf
helbestén pesindana desthilata xwe ji helbestén dini G tesewufi ji hez dikirin.
Loma ji Melayé Ciziri dema xwe di esqé de weku arifeki béwéne nisan dide hem
dixwaze karigeriya xwe li ser serayé (i révebiran zéde bike hem ji ji héla manewive
dixwaze seray (1 paytexta Miré xwe bihéz nisan bide. Mela xwe weku “arifé zeman
G muftiyé esqé” dibine. Cawa ku sed mela ( musteidén li deridora wi nikarin
muemmaya esqé hel bikin G ew ¢end lmén wan nine, Me’rufé Kerxi ji hewcedaré

Lewra Mela xwe li ser ¢iyayé Qendilé weku filé esqé dibine, di nav baxé Botan de
gulé herf bijarte ew e, ne tené li Botan li seranseri Kurdistané ciraya wi tarftiyan
roni dike.

Kerixin em di giyamé me ji dil perde dirand
‘Arifé weqt im 0 Me’r(ifi bila béte ji Kerx (r. 84)

Tu j’Mela her bipirs esraré ‘isqé hel dikit
Vé mu‘emmayé ¢i zanin sed mela ( muste‘id (r. 88)

‘Asigé mes’elexwahi were em muftiyé ‘isq in
Desteki sunnet e té da di yeki nessé kitab e (r. 181)

Tu naré firgeté zanf dikarim ez tehemmul kim
Diyaré kohé Qendil im meger fil im di ‘isqé da (r. 28)

Gulé baxé fremé Bohtan im
Sebgiraxé sebé Kurdistan im

Ci tebi‘etbeser (i insan im
Lillahilhemd ¢i ‘alisan im

Di riya yar liréza san im

Lew di iglimé suxen xagan im (r. 273)

Mela ¢awa ku xwe di esqé 0 lmén manewf de arif dizane di heman demé
de xwe di hunera helbesté de ji péseng G cthangir dizane. Lewra helbesta wi di
rewaniyé de mina avé diherike, gotinén wi mina Iu’lu’an in, eda G awayé helbesta
wi di nav husneke temam de xwedi sihr G efs(in e. Ji ber vé cendé ji xwe di waré
gotin (il edebé de mireki cthangir ( serdaré helbestvanan dide zanin, Ferruxé Sistanf
li ber xwe ferxé helbesté dibine 0 helbesta xwe ji ya Hafizé Sirazi cétir dizane O
iddia dike ku helbestén wi pédivi bi helbestén $Sirazi nehistine.

o:

Husné edaya te Mela her ki di
Sehne lehu enneke ‘eynu’l-fisah (r. 72)

Abé rewan min diye si’ra Mela
Yunkiru Ii’l-mai li sGi’l-mizac (r. 68)

Si’ra te Mela sihré sekerréz e bi mu’ciz
Zanim ji lebé le’li te ev lefz G eda girt (r. 49)

Piré se‘ar e di si'ré we Melé salifiros
Tu nisan min mede Ferxi ku li nik min bye ferx (r. 84)

Ger Iu’lu’é mens(rf ji nezmé tu dixwazi
Wer si’ré Melé bin te bi Sirazi ¢i hacet (r. 51)

Di iglimé suxen mir im di si’ré de cehangir im

5168 We ye’li mewkibe’l-“ussaqi e’lami we rayati (r. 234)
§ Bi van minakan derdikeve ku Melayé Cizirf wek helbestvaneki mezin é
% seraya Cizira Botan bi helbestén xwe yén pesindariyé ji aliyeki ve dixwaze héza
al hunera xwe nisanf patroné xwe bide ji aliyé din ve jTlihember serayén din nQinertiya

xurlra desthilatdarén seraya Cizira Botan bike. Ev ji dibe sedem ku em malikén
xwe pesindana Mela ji wateyeke neriti cudatir di carcoveya patronaja edebi de
binirxinin.

Encam

Di encama van nirxandinan de em dikarin bibé&jin ku patronaja edebi weku
réyeke berhemanina edebf di nav sistemeke patrimonyal de derdikeve holé G di
her serdemeké de bi dir(iveki taybet xwe nisan dide. Di bingeha vé sistemé de
hikumdar (patron) heye ku xwedihéz (i desthilateke mezin e (1 bi cazibeya héza xwe
helbestvan (i ediban li dora xwe kom dike (i dibe sedema berhemanina edebiyatek
ku té de hévi 0l daxwazén wi berceste bibin. Ji bili vé, parastina helbestvan @ ediban
li hember desthilatdarén dijber hézeke manewi dibexsine patron ( parézvanén
van kesan da ku naviidengén wan bi héza hunera helbestvanan bi basf (i sikomendi
belav bibe.

Ji destpéka avakirina bajar-dewletan heta serdema modern di navenda
vé sistema patrimonyal de hikumdar hebin ji car bi car i tenist wan; wezir, mir (
rayedarén din ji bi rola parézvani ( patronaja edebi radibin. Melayé Ciziri ji di nav
Mirektiya Cizira Botan de ku hikumeteke nav¢eyi ya dewleta Osmani b{, herweku



Peywendiya Mir (i Mela di Carcoveya Patronaja Edebi de

ji hin helbestén wi ji diyar dibe, dikeve bin xizmeta Miré Cizira Botan G pesné
desthilat 0 kesayetiya wi ya sikomend dide. Hercend li ser muxatebé gesideyén
Melayé Ciziri di nav |ékoleran de hizrén cuda derketibin ji bi raya me kesé ku
Melayé Ciziri di her du gesideyén xwe de pesné wi dide Mir Serefé Séyem & miré
Cizira Botan e G Mir Umadiné ku pé re danberheveke helbestiji ¢é dike yek ji mirén
hinterlanda Mirektiya Cizira Botan e.

Melayé Ciziri wek normeke gesideyén wé serdemé patroné xwe bi tesbih G
mezmd{nén hevbes én edebiyata klasik a islamf dipesenine ku di serfirazi, comerdf
G hézé de ji hem( kesayetén efsanewf derbas dike ( bi héz ( sikomendiya xwe
hemd cihané li dora roja desthilata xwe de digerine. Li hember vé xwe ji hewcedar
G dildaré vé héza wi dibine 0 hévi dike ku wi di seraya xwe de wek bende gebdil bike
da ku ew ji bigihije miradé xwe. Bi vi awayi Melayé Ciziri mina helbestvanén din én
serayé li gor binyad & naveroka gesideyan pesné patroné xwe dide (: minakeke
patronaja edebi péskési me dike di edebiyata kurdf de. Ji bilf v&, Melayé Ciziri bi
danberheva xwe ya helbesti ya digel Mir Umadin ji nisan dide ku di tékiliyén xwe
yén patronajé de gelek pésketiye G hatiye asta wé yeké ku digel mireki helbesteke
hevbes binivise (i di vé helbesté de ji aliyé mir ve pesné hosteti i hunera wi bé
dayin. Di vé carcoveyé de ji Mela di cendin helbestén xwe de diyar dike ku wi bi
hunera xwe ji helbestvanén navdarén mina Hafizé Sirazi (i Ferr(ixé Sistanf derbas
kiriye ( bi vé sanaziyé ji xur(ira seraya Miré xwe bilind dike.

